
Tairiscint i gcomhair rún ó Pharlaimint na hEorpa maidir le daoine atá faoi mhíchumas 
a chosaint

Tá Parlaimint na hEorpa,

– ag féachaint d’Airteagail 2, 9, 10, 19, 166 agus 168 CFAE,

– ag féachaint don Choinbhinsiún ar Chearta Daoine faoi Mhíchumas (UNCRPD),

– ag féachaint do Straitéis 2021-2030 ón gCoimisiún maidir le cearta daoine faoi 
mhíchumas,

– ag féachaint d’Airteagal 143 dá Rialacha Nós Imeachta,

A. de bhrí, as 87 milliún duine atá faoi mhíchumas san Aontas Eorpach, nach bhfuil ach a 
leath díobh i bhfostaíocht agus go bhfuil 28.4 % díobh i mbaol na bochtaineachta nó an 
eisiaimh shóisialta;

B. de bhrí go bhfuil tionchar tromchúiseach ag na bearta dianghlasála ar dhaoine faoi 
mhíchumas agus ar a dteaghlaigh;

1. ag cur béim ar a thábhachtaí atá sé cearta comhchoiteanna do dhaoine faoi mhíchumas a 
leagan síos agus aitheantas frithpháirteach do stádas míchumais i ngach Ballstát a 
áirithiú;

2. ag tathant ar an gCoimisiún comhchuibhiú na rialacha náisiúnta a éascú maidir le teanga 
chomharthaíochta a aithint agus cur chun cinn a dhéanamh ar infheistíochtaí chun 
rochtain ar theicneolaíochtaí nua, amhail ionphlanduithe cochla do dhaoine atá bodhar, 
a éascú;

3. á iarraidh ar an gCoimisiún cosaint dínite daoine faoi mhíchumas agus aitheantas a 
mbuanna sonracha a chur chun cinn chun a bhfostaíocht, a neamhspleáchas agus a n-
oideachas a éascú;

4. á iarraidh ar an gCoimisiún cistí AE a chur ar fáil chun feachtais neamh-idirdhealaithe i 
leith mná agus leanaí faoi mhíchumas a chur chun cinn, arb iad atá i mbaol idirdhealú 
dúbailte a fhulaingt.


